
Útdráttur 

Frá 1949 hefur erlendum heimsóknum til Íslands fjölgað um 7,5% að meðaltali á ári og 

ef reiknað er með sama áframhaldandi vexti mun fjöldi ferðamanna tvöfaldast á tíu ára 

fresti. Þessi mikli vöxtur skilar miklum gjaldeyristekjum til landsins. Árið 2013 var 

ferðaþjónustan stærsta útflutningsgrein Íslands. Hins vegar hefur eyðsla á hvern 

ferðamann farið lækkandi undanfarin ár.  Milli 2011 og 2013 lækkaði kortavelta í 

íslenskum krónum á hvern ferðamann um 11% á föstu verðlagi.  

Síðustu ár hefur verið mikil aukning á framboði á flugi til Íslands. Framboðið frá þeim 

þjóðum sem eiga 90% af gistinóttum hérlendis hefur aukist um 52% frá 2010. Aukningin 

hefur verið meiri utan háannartíma. Um 88% aukning hefur verið á framboði utan 

háannar en 21% yfir háannartíma. Þetta er í samræmi við lykilverkefni 

ferðaþjónustunnar um að lækka árstíðarsveiflu ferðamanna. Bretar, Bandaríkjamenn og 

Þjóðverjar eru fjölmennir hér á landi. Mikil aukning hefur verið á framboði á flugferðum 

frá þeim löndum frá árinu 2010.  

Árstíðarsveifla ferðamanna hefur minnkað í takt við aukningu á flugi utan 

háannartíma. Bretar eru fjölmennasta ferðamannaþjóðin hér á landi ásamt því að vera 

með minnstu árstíðarsveifluna. Tæplega 90% breskra ferðamanna koma til Íslands utan 

háannartíma.  Þýskir ferðamenn koma mun meira yfir háannartíma eða rúmlega 60%. 

Með vexti á framboði á flugi til Íslands verður auðveldara að koma og dvelja styttra 

hér á landi.  Gistináttafjöldi á hvern ferðamann hefur lækkað. Ferðamenn gista 21% 

færri nætur á hótelum og gistiheimilum en þeir gerðu árið 2002.  Þjóðverjar eru þeir 

ferðamenn sem gista lengst af öllum ferðamönnum. 

Svisslendingar er þeir ferðamenn sem var með hæstu kortaveltu á hvern ferðamann 

hér á landi árið 2013 eða alls um 212.000 kr.. Norðmenn koma næst á eftir með um 

161.000 kr.. Bretar eru fjölmennastir hér á landi ásamt því að vera með minnstu 

árstíðarsveifluna. Kortavelta þeirra á hvern ferðamann er hins vegar aðeins um 78.000 

kr. eða 171% lægri en kortavelta Svisslendinga.  

1 Inngangur 

Megintilgangur ritgerðarinnar er að útskýra mikinn vöxt í komu ferðamanna til landsins. 

Einnig verður fjallað um hvers vegna meðaleyðsla á hvern ferðamann hefur minnkað. 

Þar verður ferðahegðun hjá þeim 13 þjóðum sem voru með 90% af gistináttum á 

hótelum og gistiheimilum árið 2013 lögð til grundvallar. 

Byrjað verður á því að skoða aukningu ferðamanna frá mismunandi þjóðernum. Eitt 

af lykilverkefnum ferðaþjónustunnar er að breyta Íslandi í ferðamannastað yfir allt árið. 

Markaðssetning og vöruþróun landsins miðar að því að lækka árstíðarsveifluna. 

Árstíðarsveifla á þeim þjóðum sem koma til landsins er skoðuð nánar sem og þróun 

hennar undanfarin ár. 

Skoðað verður framboð á flugi til Íslands frá árinu 2002. Við greininguna á 

flugframboði er stuðst við gögn frá Isavia.  Fjallað verður um mismunandi framboð yfir 

háannartíma og utan hans.  Mikil aukning á framboði endurspeglar mikinn vöxt á komu 

ferðamanna til Íslands.  

Fjallað verður um kortaveltu erlendra ferðamanna. Byrjað verður á því að skoða þá 

veltu í heild sinni sem og kortaveltu á hvern ferðamann. Endað verður á því að skoða 

kortaveltu mismunandi þjóðerna.  Landsframleiðsla á hvern íbúa þeirra þjóða sem 

fjallað er um er einnig skoðuð til þess að sjá fylgni á milli kortaveltu á hvern ferðamann 

og landsframleiðslunnar. 

Gistináttafjöldi á hótelum og gistiheimilum hefur aukist með miklum vexti 

ferðamanna til landsins. Fjallað verður um fjölda gistinátta hjá stærstu 

ferðamannaþjóðunum eftir árstíðum. Gistináttafjöldi á hvern ferðamann verður einnig 

til umfjöllunar.  

Að endingu er fjallað um þróun á eyðslu á hvern ferðamann. 

Fyrir alla ofangreinda þætti er skoðuð þróunin á bæði háönn og lágönn en háönn 

telur tímabilið júní, júlí og ágúst. 

Umfjöllun um ferðaþjónustuna á Íslandi hefur aukist í takt við mikinn vöxt undanfarin 

ár. Árið 2013 var ferðaþjónustan stærsta útflutningsgrein landsins með 26,8% af 

útflutningi og er það í fyrsta skipti sem hún er með hærra hlutfall en sjávarútvegurinn.  

 

Mynd 1: Hlutdeild í útflutningi vöru og þjónustu. Gögn tekin frá Datamarket. 

 Á síðustu þrem árum hafa tekjur vegna ferðaþjónustu vaxið um 10-15% á ári.  Árið 

2013  voru tekjurnar 15% af landsframleiðslu en árið 2009 voru þær rúmlega 10% (Arion 

Banki, 2014).  

 

Mynd 2: Tekjur af erlendum ferðamönnum sem hlutfall af landsframleiðslu. Gögn tekin frá Arion Banka. 

Frá 2008 hefur eyðsla á hvern ferðamann hér á landi hins vegar lækkað um 20% 

(World Travel and Tourism Council, 2014). Með aukinni samkeppni í ferðaþjónustu 

verður sífellt ódýrara að ferðast. Fyrirtæki á borð við Dohop gera ferðamönnum sjálfum 

kleift að skipuleggja hagkvæm ferðalög. 

 

Mynd 3: Eyðsla erlendra ferðamanna 2008-2013. Gögn tekin úr skýrslu World Travel and Tourism 
Council. 

2 Vöxtur í ferðaþjónustu 

 

Frá árinu 1949 hefur verið stöðug fjölgun á ferðamönnum til landsins. Meðaltalsvöxtur 

hefur verið 7,5% á ári. Fjölgun á ferðamönnum milli áranna 2012 og 2013 nam um 21%. 

Árið 2013 komu 781 þúsund ferðamenn til landsins1. Síðastliðin 3 ár hefur fjölgunin 

verið á bilinu 17-21%. Ef gert er ráð fyrir 7,5 % vexti næstu 6 ár munu rúmlega 1,3 

milljónir ferðamanna heimsækja Ísland árið 2020. Mynd nr. 4 Sýnir þróun á fjölda 

                                                      

1
 um Leifstöð en þar um fara 96% ferðamanna sem koma til landsins. Þessi tala gefur því góða mynd á 

ferðamanna frá 1949. Rauðu súlurnar sýna fjölda ferðamanna 2014-2020 miðað við 

7,5% vöxt á ári (Ferðamálastofa, 2014).  

 

 

Mynd 4: Þróun á fjölda ferðamanna 1949-2013 // 2014-2020 m.v 7,5% vöxt. Gögn tekin frá 
Ferðamálastofu.  

 

 

Hagfræðideild Landsbankans spáir 15% fjölgun ferðamanna árið 2015. Spá þeirra er 

byggð á því að væntingar eru um aukinn hagvöxt erlendis, ferðamönnum á heimsvísu 

muni fjölga, aukið framboð er á flugi til landsins, fjölgun á gistirými sem og sú þróun sem 

hefur átt sér stað í fjölgun ferðamanna undanfarin ár.  Árið 2016 spá þeir að fjölgunin 

leiti í átt að langtímameðaltali og verði 9 %.  Mesta aukningin verður utan háannar. Mikil 

vinna er lögð í að auglýsa Ísland sem ferðamannastað yfir vetrartímann 

(Landsbankinn,2014). 

Ferðamálaráð Evrópu reiknar með 5,2% fjölgun á ferðamönnum á heimsvísu árið 

2015.  Talið er að ferðamönnum í Evrópu muni fjölgi minna en á heimsvísu eða um 4,2% 

árið 2015. Spá hagfræðideildar Landsbankans er því töluvert fyrir ofan spá um fjölgun 

ferðamanna á heimsvísu sem og í Evrópu.  Ef spá Hagfræðideildarinnar gengur upp 

verða ferðamenn yfir milljón árið 2015 og um 1,2 milljónir árið 2016.  Ferðamenn verða 

um 2 milljónir árið 2023 ef þróun á ferðamönnum heldur áfram í framhaldi af 

spátímabili hagfræðideildar og árleg fjölgun endurspeglar sögulegt meðaltal undanfarin 

65 ár sem er um 9 % (Landsbankinn,2014). 

 

2.1 Þjóðerni ferðamanna: 

 

Þeir ferðamenn sem koma til Íslands eru flokkaðir eftir markaðssvæðum og eru fjögur 

meginsvæði ráðandi en það eru Norðurlöndin, Bretland, Mið-/S-Evrópa og N-Ameríka. 

Ferðamenn frá Mið-/S-Evrópu hafa verið fjölmennastir undanfarin ár en þeir voru 

194.484 árið 2013.  Ferðamenn frá Norðurlöndunum eru næst fjölmennastir og svo 

fylgja Bretland og N-Ameríka þar á eftir (Datamarket,2014A). 

Mynd 5: Fjöldi erlendra gesta um Flugstöð Leifs Eiríksson eftir markaðsvæðum 2003-2013. Gögn tekin 
frá Datamarket. 

 

Við nánari umfjöllun um þróun á fjölda ferðamanna til Íslands er stærstu 

ferðamannaþjóðunum skipt í þrjá flokka: 

1. Norðurlandaþjóðirnar Danmörk, Noregur og Svíþjóð. 

2. Stærstu ferðamannaþjóðirnar Þýskaland, Bretland og Bandaríkin. 

3. Aðrar þjóðir: Holland, Frakkland, Sviss, Ítalía, Spánn, Kanada og Japan. 

Það meðaltal sem gröfin í næstu köflum sýna nær til allra ferðamanna frá þessum 13 

þjóðum.  Sama flokkun er lögð til grundvallar í annarri megin umfjöllun ritgerðarinnar. 

2.1.1 Norðurlöndin 

Ferðamönnum frá Norðurlöndum hefur ekki fjölgað jafn mikið og ferðamönnum frá 

öðrum þjóðum. Norðmenn voru fjölmennasta ferðamannaþjóðin frá Norðurlöndunum 

árið 2013 en þá komu tæplega 53.000 norskir ferðamenntil landsins. Danir voru 

fjölmennastir allt til ársins 2011. Aukning á ferðamönnum frá Noregi er í takt við 

aukninguna á flugframboði. Tæp 50% aukning er á ferðamönnum frá Noregi síðan 2010.  

Ferðamönnum frá Svíþjóð fækkaði örlítið frá fyrra ári (Ferðamálastofa, 2014).  

 

 

Mynd 6: Erlendir gestir um Flugstöð Leifs Eiríkssonar 2005-2013. Gögn tekin frá Ferðamálastofu. 

2.1.2 Þrjár fjölmennustu 

 

Bretar og Bandaríkjamenn eru stærsti hópur ferðamanna hér á landi. Árið 2013 

heimsóttu um 137 þúsund Bretar og tæplega 120 þúsund Bandaríkjamenn Ísland2.  

Þjóðverjar koma þar á eftir með tæplega 76 þúsund heimsóknir.  Bretar og 

Bandaríkjamenn eru samanlagt þriðjungur allra erlenda ferðamanna sem koma til 

landsins. Fjölgun á Bretum frá 2010 hefur verið 103% eða um 70.000.  

Bandaríkjamönnum hefur fjölgað um 42.000 eða 54%.  Vöxturinn hjá Þjóðverjunum er 

mun jafnari en hjá Bretum og Bandaríkjamönnum eins og mynd nr. 7 sýnir 

(Ferðamálastofa, 2014). 

 

 

Mynd 7. Erlendir gestir um Flugstöð Leifs Eiríkssonar 2005-2013. Gögn tekin frá Ferðamálastofu. 

  

 

                                                      

2
 Tekið skal fram að um 96% koma í gegnum Leifstöð og því 4% í gegnum aðra flugvelli, með Norrænu 

2.1.3 Aðrar þjóðir 

Mikil aukning hefur verið á ferðamönnum frá öðrum þjóðum en áður hafa verið nefndar 

og þá sérstaklega frá árinu 2010.  Mesta fjölgunin hefur verið á Japönum eða alls um 

122% aukning á síðustu þrem árum Ferðamönnum frá Kanada hefur fjölgað um tæp 

80% frá 2010. Meðaltalsaukning þjóðanna er 66% (Ferðamálastofa, 2014). 

 

 

Mynd 8: Erlendir gestir um Flugstöð Leifs Eiríkssonar 2005-2013. Gögn tekin frá Ferðamálastofu. 

 

3 Árstíðamunur 

Ísland - Allt árið er verkefni sem hefur það markmið að minnka árstíðasveiflur 

ferðamanna til landsins. Með því að jafna árstíðasveiflur verður betri nýting á fjármagni 

og störf skapast yfir allt árið. Þessir þættir auka arðsemi ferðaþjónustunnar. Verkefnið 

er í anda Inspired by Iceland og snýst um að auglýsa Ísland sem áfangastað allt árið.  

Ríkið hefur skuldbundið sig til þess að fjármagna verkefnið um allt að 300 milljónir á ári 

gegn því að einkaaðilar komi með svipað fjármagn inn í átakið á móti.  Verkefninu er 

einnig ætlað að virkja almenning í landinu (Íslandsstofa). 

Við miklar árstíðasveiflur er nýtingin á gistirýmum ekki eins góð og best er á kosið. 

Yfir háönn höndla gistirýmin ekki mikla eftirspurn sem myndast við þennan mikla vöxt 

undanfarin ár. Utan háannartíma eru þessi sömu gistirými flest auð. Með því að jafna út 

eftirspurnina með aðgerðum gegn árstíðasveiflum mun hagkvæmni ferðaþjónustunnar 

aukast vegna betri nýtingar á fjármagni. Minnkun á árstíðasveiflum mun einnig einfalda 

Íslandi að taka á móti komandi vexti í ferðaþjónustunni. Verkefnið Ísland - Allt árið er því 

mjög mikilvægt átak til þess að styrkja ferðaþjónustuna á Íslandi  (Rósbjörg Jónsdóttir, 

2013)   

Við minnkun á árstíðasveiflum mun arðsemi innan ferðaþjónustunnar vaxa. Oft á 

tíðum hafa rekstrareiningar og ýmis sérhæfð þjónusta ekki staðið undir sér þar sem 

árstíðasveiflur hafa verið of miklar. Við minnkun árstíðasveiflna munu þessar einingar 

sem og sérhæfð þjónusta eiga auðveldara með að standa undir sér og þar af leiðandi 

auka arðsemi greinarinnar (Landsbankinn, 2014). 

 

3.1 Fjölgun ferðamanna utan háannartíma 

Þegar skoðaðar eru tölur um brottfarir erlendra gesta um Keflavíkurflugvöll má sjá að 

aukning hefur verið á komu ferðamanna utan háannar. Mynd nr. 9 sýnir þróun á 

brottförum erlendra gesta um Keflavíkurflugvöll undanfarin tíu ár eftir fjórum árstíðum, 

vetur3 , vor4 , sumar5 og haust6 (Ferðamálastofa, 2014). 

                                                      

3
 janúar til mars sem og nóvember til desember 

4
 apríl til maí 

5
 Júní til ágúst 

6
 september til október 

Mynd 9: Brottfarir erlendra gesta um Keflavíkurflugvöll. Gögn tekin frá Ferðamálastofu. 

Hlutfall brottfara yfir sumartímann hefur minnkað á meðan hlutfallið yfir 

vetrartímann hefur aukist. Mynd nr. 10 sýnir hlutfall erlendra brottfara yfir þessi fjögur 

tímabil. Árið 2013 komu 26,9% yfir vetrartímann, 12,7% yfir vorið, 44,2% yfir sumarið og 

16,1% yfir haustið. Sama hlutfall árið 2009 var 21,6% yfir vetrartímann, 13,4% yfir vorið, 

49,2% yfir sumarið og 15,7% yfir haustið. Þróunin er því jákvæð þar sem aukning er í 

erlendum gestum utan háannartíma (Ferðamálastofa, 2014). 

Mynd 10: Hlutfall brottfara erlendra gesta um Keflavíkurflugvöll. Gögn tekin frá Ferðamálastofa. 

 

3.2 Árstíðarsveifla mismunandi þjóðerna 

Árstíðarsveifla þeirra landa sem heimsækja Ísland er mismunandi. Höfundur valdi þær 

13 þjóðir sem höfðu flestar gistinætur hér á landi árið 2013. Þær þjóðir voru flokkaðar í 

þrjá flokka: Norðurlöndin, þrjár fjölmennustu þjóðirnar og aðrar þjóðir.  

3.2.1 Norðurlöndin 

Fjöldi Norðmanna, Dana og Svía sem heimsóttu Ísland í yfir háönn 2013 var lægri en 

meðaltalið af þeim þjóðum sem höfðu flestar gistinætur hér á landi árið 2013.  Danir 

voru fjölmennastir yfir háönn eða 18.785.  Ferðamenn frá Noregi voru 18.730 eða 

aðeins 55 færri en Danir. 14.828 Svíar heimsóttu Ísland yfir háannartíma. Mynd nr. 11 

sýnir vel stöðugan vöxt Norðmanna frá árinu 2008.  Aukning var á ferðamönnum frá 

Svíþjóð yfir háönn frá 2010 en minnkaði hins vegar árið 2013. Vöxtur Dana yfir háönn 

hefur verið jafn og þéttur frá árinu 2007 (Ferðamálastofa,2014). 

Mynd 11: Erlendir gestir um Flugstöð Leifs Eiríkssonar yfir háönn. Gögn tekin frá Ferðamálastofu. 

 

Þróunin á fjölda ferðamanna frá Norðurlöndum yfir lágönn hefur verið stöðugri en 

yfir háönn eins og mynd nr. 12 sýnir.  Norðmenn voru yfir meðaltalinu árið 2013 en Svíar 

og Danir rétt undir meðaltalinu.  Aukning Svía og Dana hefur verið nokkuð stöðug frá 

2010. Komum Norðmanna utan háannar hefur hins vegar fjölgað um 56% frá 2010. 

Aukning á komu Norðmanna yfir háönn er í takt við aukningu á flugferðum frá Noregi 

utan háannartíma. 

Mynd 12: Erlendir gestir um Flugstöð Leifs Eiríkssonar yfir lágönn. Gögn tekin frá Ferðamálastofu. 

 

Danir og Norðmenn hafa undanfarin ár aukið við komur sína utan háannar. Það eru 

góðar fréttir.  Svíar hafa hins vegar komið meira yfir háannartíma. Mynd nr. 13 sýnir 

þróun á komu ferðamanna frá Norðurlöndum utan háannartíma frá 2005. Öll 

Norðurlöndin eru yfir meðaltalinu (Ferðamálastofa, 2014). 

Mynd 13: Hlutfall erlendra gesta utan háannar. Gögn tekin frá Ferðamálastofu. 

 

3.2.2 Þrjár fjölmennustu 

Eins og áður hefur verið nefnt eru Bretar, Bandaríkjamenn og Þjóðverjar fjölmennustu 

ferðamennirnir hér á landi. Áhugavert er að skoða hvernig árstíðarsveifla hjá þessum  

ferðamönnum hefur þróast.  Mikill munur er á árstíðarsveiflu Breta og Þjóðverja en 

Þjóðverjar koma mun meira til landsins yfir háannartíma. Stöðugur vöxtur hefur verið á 

komu Þjóðverja yfir háönn.  Bretar dreifast hins vegar mun meira yfir árið.  

Árstíðarsveifla þeirra er mun minni.  Árstíðarsveifla Bandaríkjamanna er mitt á milli 

Þjóðverja og Breta.  Myndir nr. 14 og 15 sýna komu ferðamanna frá þessum þjóðum 

bæði á háannartíma og utan hans. 

 

 

15,00%

25,00%

35,00%

45,00%

55,00%

65,00%

75,00%

2004 2005 2006 2007 2008 2009 2010 2011 2012 2013 2014

Danmörk Svíþjóð Noregur meðaltal



 

 

26 

 

 

 

 

Mynd 15: Erlendir gestir um Flugstöð Leifs Eiríkssonar yfir lágönn. Gögn tekin frá Ferðamálastofu. 

Ferðavenjur Breta og Þjóðverja virðast vera mjög ólíkar. Árstíðarsveifla Þjóðverja er 

mun meiri en árstíðarsveifla Breta. Mun fleiri Bretar koma utan háannartíma. 2013 

komu tæp 90% Breta utan háannartíma á móti tæpum 40% þjóðverja. Hlutfall 

Mynd 14: Erlendir gestir um Flugstöð Leifs Eiríkssonar yfir haönn. Gögn tekin frá Ferðamálastofu 

Bandaríkjamanna var tæp 54%. Síðan 2004 hefur verið stöðugur vöxtur í komu Breta 

utan háannartíma.  Meiri sveiflur hafa verið hjá Þjóðverjum og Bandaríkjamönnum. 

Bretar og Bandaríkjamenn eru yfir meðaltalinu á meðan Þjóðverjar eru talsvert undir því 

(Ferðamálastofa, 2014).  Mikil aukning hefur verið á framboði á flugi frá Þýskalandi utan 

háannartíma. Þessi aukning virðist hins vegar ekki vera að skila sér jafn mikið í fjölda 

Þjóðverja utan háannartíma (Garðar Már Garðarsson, 2014). Aukning var þó á hlutfalli 

Þjóðverja utan háannar árið 2013 (Ferðamálastofa, 2014). 

 

 

Mynd 16: Hlutfall erlendra gesta utan háannar. Gögn tekin frá Ferðamálastofu. 

Mynd 17: Erlendir gestir um Flugstöð Leifs Eiríkssonar yfir háönn. Gögn tekin frá Ferðamálastofu. 

 

 

Mynd 18: Erlendir gestir um Flugstöð Leifs Eiríkssonar yfir lágönn. Gögn tekin frá Ferðamálastofu.  

Mikil aukning hefur verið á komu Japana utan háannartíma undanfarin ár. Um 83% 

þeirra komu utan háannar árið 2013. Spánverjar hafa einnig komið í auknum mæli utan 

háannartíma. 2010 komu 26% Spánverja utan háannartíma á meðan það voru tæp 38% 

árið 2013 (Ferðamálastofa, 2014). Lágt hlutfall Svisslendinga utan háannartíma er í 

samræmi við aðeins 11% hlutfall af framboði á flugi utan háannar. Það sama á við um 

Ítala. Framboð á flugi utan háannar er af skornum skammti og hlutfall á fjölda Ítala utan 

háannartíma því ekki mikið (Grétar Már Garðarsson, 2014). 

 

Mynd 19: Hlutfall erlendra gesta utan háannar. Gögn tekin frá Ferðamálastofu. 

Isavia heldur utan um framboð á flugi til Íslands. Höfundur hafði samband við 

fyrirtækið og tóku þeir saman lendingar/flugtök frá árinu 2002. Fjallað verður um 

framboð á flugi frá þeim þrettán þjóðum sem eru með 90% af gistináttum erlendra 

ferðamanna hér á landi.  Um er að ræða ferðamenn frá eftirfarandi þjóðum: Danmörku, 

Svíþjóð, Noregi, Bretlandi, Bandaríkjunum, Þýskalandi, Hollandi, Frakklandi, Sviss, Ítalíu, 

Spáni, Kanada og Japan. 

Undanfarin ár hefur verið mikil aukning á framboði á flugi. Aukning á komum flugvéla 

til landsins frá 2002 til 2013 er 109%. Framboðið minnkaði hins vegar á árunum 2007 til 

2010 eða alls um 18%.  Síðan Eyjafjallajökull gaus árið 2010 hefur framboð á flugi aukist 

um 50% (Grétar Már Garðarsson, 2014). 

 

  

Mynd 20: Framboð á flugiárin 2002-2013 (fjöldi lendinga). Gögn tekin frá Isavia. 

4.1 Norðurlöndin 

Aukning hefur verið á framboði á flugi frá Norðurlöndunum. Mesta aukningin hefur 

verið á framboði frá Noregi.  Árið 2002 voru 815 vélar sem komu frá Noregi en árið 2013 

voru þær 2207 en það er 170% aukning. Þessi mikla aukning skilar sér í fleiri 

ferðamönnum frá Noregi. Framboð á flugi frá Danmörku hefur minnkað frá 

góðærisárinu 2007. Danmörk er þó með mesta framboð á flugi af Norðurlöndunum. 

Þróun á framboði á ferðum frá Svíþjóð hefur verið nokkuð stöðugt síðan 2002. Þróun á 

fjölda ferðamanna frá Danmörku og Svíþjóð er í takt við framboð á flugi (Grétar Már 

Garðarsson, 2014). 

 

Mynd 21: Framboð á flugi árin 2002-2013 (fjöldi lendinga). Gögn tekin frá Isavia. 

framboði á flugi frá Noregi utan háannartíma er í takt við vöxt í komu Norðmanna yfir 

lágönn.   

Mynd 22: Framboð á flugi yfir háönn 2002-2013 (fjöldi lendinga). Gögn tekinn frá Isavia.  

 

 

Mynd 23: Framboð á flugi utan háannar 2002-2013 (fjöldi lendinga). Gögn tekin frá Isavia. 

Framboð á flugi frá Norðurlöndunum er meira utan háannartíma. Hlutfall á framboði 

utan háannar er meira en 60% hjá öllum Norðurlandaþjóðunum. Norðurlandaþjóðirnar 

eru allar með hlutfallslega meiri framboð á flugferðum yfir lágönn en meðaltalið segir til 

um (Grétar Már Garðarsson, 2014). 

 

 

Mynd 24: Hlutfall framboðs (fjöldi lendinga) á flugi utan háannar 2002-2013. Gögn tekin frá Isavia. 

 

4.2 Þrjár fjölmennustu 

Flugframboð frá þrem fjölmennustu ferðamannaþjóðunum sem heimsækja Ísland hefur 

aukist mikið frá 2002. Hlutfallslega hefur framboðið aukist mest frá Þýskalandi eða um 

206%. Mesta aukningin í  heildarfjölda flugferða er hins vegar frá  Bretlandi eða alls um 

2.500. Árið 2002 voru 686 flugtök/lendingar en árið 2013 voru þær 2.096. 140% aukning 

var á flugi frá Bretlandi en fjölgunin frá Bandaríkjunum var um 90%. Meðaltalsaukning  

hjá þessum þrem fjölmennustu þjóðum er 145%.  Framboð á flugi frá Bretlandi og 

Bandaríkjunum hefur aukist nokkuð stöðugt frá árinu 2002 að undanskildu árinu 2008.  

Vöxtur á flugi frá Þýskalandi hefur aukist stöðugt frá 2002 ef litið er framhjá árinu 2009.  

20,00%

30,00%

40,00%

50,00%

60,00%

70,00%

80,00%

90,00%

2000 2002 2004 2006 2008 2010 2012 2014

Danmörk Svíþjóð Noregur meðaltal



 

 

34 

 

 

 

Mynd 25: Framboð á flugi 2002-2013 (fjöldi lendinga). Gögn tekin frá Isavia. 

 

Þegar skoðað er framboð á flugi frá fjölmennustu ferðamannaþjóðunum eftir 

árstíðum er framboðið að aukast meira á háannartíma frá árinu 2002. Meðaltalsaukning 

á framboði á flugi yfir háönn hefur aukist um 161% en um 146% utan háannartíma. 

Flugferðum frá Þýskalandi hefur fjölgað mest utan háannar, alls 234%. Árið 2002 voru 

lendingar/flugtök frá Þýskalandi 289 en 966 lendingar árið 2013.  Minnsta aukningin 

hefur verið á flugi frá Bandaríkjunum yfir lágönn. Frá 2010 hafa flugferðir utan háannar 

aukist meira en yfir háönn. Að meðaltali hefur aukningin verið 47% yfir háönn en  73% 

utan háannartíma.  Aukningin hefur verið svipuð hjá þessum þremur þjóðum. Þrátt fyrir 

mikla aukningu á framboði á flugi frá Þýskalandi utan háannartíma er framboðið þaðan 

undir meðaltalinu.  

Mynd 26: Framboð á flugi (fjöldi lendinga) utan háannar 2002-2013. Gögn tekin frá Isavia 

 

 

Mynd 27: Framboð á flugi (fjöldi lendinga) yfir háönn 2002-2013. Gögn tekin frá Isavia. 

Hlutfall flugferða utan háannartíma hefur aukist frá 2011 eftir að hafa lækkað árin 

áður.  Árið 2013 voru Bretar með hæsta hlutfall flugferða utan háannar, alls tæp 73%.  

Hlutfall Þjóðverja var lægst en jókst árið 2013 (Grétar Már Garðarsson, 2014).  

 

 

Mynd 28: Hlutfall framboðs á flugi (fjöldi lendinga) utan háannar 2002-2013. Gögn tekin frá Isavia. 

 

4.3 Aðrar þjóðir 

vegar 459 lendingar/flugtök en það er um 1077% aukning.  Næst mesta aukningin á flugi 

fjölgaði þó strax árið eftir.  Bein flug frá Japan eru af skornum skammti og er því ekki 

með á mynd nr. 29 . Á árunum 2007-2011 voru engar flugferðir frá Japan.  Árið 2013 

voru fjórar vélar í beinu flugi frá Japan. Þrátt fyrir lítið framboð á flugi er mikil aukning á 

komu ferðamanna frá Japan. 

 

 

Mynd 29: Framboð á flugi (fjöldi lendinga) 2002-2013. Gögn tekin frá Isavia. 

 

Frá 2002 hefur þessi mikla aukning á flugferðum frá Kanada verið meira yfir háönn en 

utan háannartíma. Frá 2009 hefur framboði á flugi frá Kanada hins vegar minnkað um 

18% yfir háönn en aukist um 123% utan háannartíma.  Undanfarin ár hefur aukningin á 

framboði á flugferðum verið mun meiri utan háannartíma. Framboðsaukning utan 

háannar hefur verið að meðaltali 201% á móti 59% aukningu yfir háönn.  Flugferðum frá 

Frakklandi utan háannartíma hefur fjölgað töluvert síðan 2009 eða úr 255 í 701. 

Mynd 30: Framboð á flugi (fjöldi lendinga) yfir háönn 2002-2013. Gögn tekin frá Isavia. 

Mynd 31: Framboð á flugi (fjöldi lendinga) utan háannar 2002-2013. Gögn tekin frá Isavia. 

Árið 2013 voru Holland, Frakkland, Spánn og Kanada með meira framboð á flugi utan 

háannartíma.  Sviss og Ítalía voru hins vegar með töluvert meira framboð á flugi yfir 

háannartíma.  Töluverður sveiflur hafa verið á hlutfalli á framboði á flugi frá Kanada yfir 

háönn og lágönn.  2006 voru 97% flugferða frá Kanada utan háannartíma.  Ári seinna fór 

hlutfallið niður í 32% en árið 2013 var hlutfallið komið í 61%. Framboð á flugi frá Sviss er 

nánast ekkert utan háannartíma. Einungis 11% flugferða frá Sviss komu utan háannar 

(Grétar Már Garðarsson, 2014). 

Mynd 32: Hlutfall framboðs á flugi (fjöldi lendinga) utan háannar 2002-2013. Gögn tekin frá Isavia. 

 

4.4 Fylgni á milli framboðs á flugi og fjölda ferðamanna 

 

Athyglisvert er að skoða hvort fylgni sé á milli aukningar á framboði á flugi og vexti í 

komu ferðamanna. Samkvæmt mynd nr. 33 er greinileg fylgni þar á milli.  

Mynd 33: Aukning á framboði á flugi (fjöldi lendinga) 2010-2013 (x. ás) Aukning í fjölda ferðamanna 
2010-2013 (y. ás). Gögn tekin frá Isavia og Ferðamálastofu. 

 

5 Kortavelta erlendra ferðamanna 

13,37% á verðlagi ársins 2013. Kortavelta erlendra ferðamanna á Íslandi 2013 var 91.301 

miðað við fast verðlag ársins 2013 (Hagstofan, 2014C). 

er aukning um 283% (miðað við verðlag ársins 2013). Frá árinu 2005 hefur kortavelta í 

evrum aukist um 170% eða úr 209 m.evra í 566 m.evra árið 2013 (Hagstofan, 2014C). 

Á mynd nr. 34 má sjá að breytingin á kortaveltu á háannartíma undanfarin 13 ár hefur 

sveiflast fremur mikið en þó alltaf verið aukning að undanskildum árunum 2004 og 2010 

(miðað við fast verðlag ársins 2013). Meðalaukning yfir þetta tímabil er 20,8% miðað við 

verðlag hvers árs en 13,9% miðað við verðlag ársins 2013.  Mesta aukningin á kortaveltu 

milli ára var á milli áranna 2008 og 2009 þar sem aukningin á kortaveltu yfir 

háannartíma nam 68,8% á verðlagi hvers árs en 50,5% á föstu verðlagi. Eins og áður 

hefur komið fram var lækkun í kortaveltu árið 2010 og mætti álykta að það hafi tekið 

ferðamenn um eitt ár að finna fyrir áhrifum fjármálakreppunnar. 

 

 

Mynd 34: Kortavelta erlendra ferðamanna yfir háannartíma 2002-2013 (milljónir ISK). Gögn tekin frá 
Hagstofunni.  

háannartíma. Mesta aukning á kortaveltu var árið 2013 þar sem aukningin var um 

0

5.000

10.000

15.000

20.000

25.000

30.000

35.000

40.000

45.000

verðlag hvers árs verðlag ársins 2013



 

 

43 

 

28,05% (miðað við fast verðlag ársins 2013) frá fyrra ári.  Það er  minni aukning en mesta 

aukning yfir háannartíma sem nam 50,55% árið 2009 (fast verðlag). Frá 2000 hefur 

aukning í kortaveltu erlendra ferðamanna utan háannartíma aukist um 40,4 milljarða 

(fast verðlag). 

  

Mynd 35: Kortavelta erlendra ferðamanna utan háannar 2000-2013 (milljónir isk). Gögn tekin frá 
Hagstofunni. 

 

Hlutfall kortaveltu erlendra ferðamanna utan háannartíma hefur aukist frá árinu 

2011.  Frá 2009 hefur veltan hins vegar lækkað yfir háannartíma. Hlutfall kortaveltu 

erlendra ferðamanna 2009 yfir háönn var nánast helmingur eða 49,27%. Það er stórt 

hlutfall ef hugsað er til þess að háannartími er aðeins þrír mánuðir á móti þeim níu 

mánuðum sem er talið utan háannartíma. Árið 2013 var sama hlutfall hins vegar 44,45% 

yfir háönn en 55,5% utan háannartíma.  Þessi þróun er jákvæð fyrir ferðaþjónustuna á 

Íslandi. Mynd nr. 36 sýnir þessa þróun á hlutföllum frá árinu 2000 (Hagstofan, 2014C). 

Mynd 36: Hlutfall kortaveltu erlendra ferðamanna 2000-2013. Gögn tekin frá Hagstofunni. 

 

5.1 Kortavelta á hvern ferðamann 

krónum (Arion Banki, 2014). 

Mynd 37: Kortavelta erlendra ferðamanna á mann 2003-2013(m.v verðlag ársins 2013). Gögn tekin frá 
Arion Banka. 

Undanfarin ár hefur kortavelta á mann í íslenskum krónum minnkað. Á tímabilinu 

2011 til 2013 minnkaði þessi velta um 8%. Árið 2011 var kortaveltan kr. 131.138 en 

117.868 árið 2013. Frá 2011 hefur kortaveltan á mann í evrum haldist nokkuð stöðug 

(Datamarket, 2014G). 

Mynd 38: Kortavelta á ferðamann 2010-2013 (fast verðlag). Gögn tekin frá Datamarket. 

 

Kortavelta á ferðamann í íslenskum krónum hefur lækkað meira utan háannartíma. 

Frá 2011 hefur veltan lækkað um 10% utan háannar en um 4% yfir háönn. 

Mynd 39: Kortavelta á ferðamann 2010-2013 (fast verðlag isk). Gögn tekin frá Datamarket 

 

Í evrum hefur kortaveltan á mann lækkað um tæp 1% yfir háönn en um 3% utan 

háannartíma (Datamarket, 2014G). 

 

 

Mynd 40: Kortavelta á ferðamann 2010-2013 (fast verðlag, evrur). Gögn tekin frá Datamarket. 

5.2 Kortavelta eftir þjóðernum 

Gögn um kortaveltu eftir þjóðernum er af skornum skammti. Rannsóknasetur verslunar 

er aðeins með gögn um þessa veltu árið 2013 og það sem af er árinu 2014. Höfundur 

hafði samband við Borgun, Valitor og Kortaþjónustuna um að nálgast gögn lengra aftur í 

tímann. Þeirri beiðni var því miður hafnað.  

Bandaríkjamenn voru með hæstu kortaveltuna árið 2013, alls 14.365 milljónir. Bretar 

komu þar á eftir með kortaveltu upp á 10.732 milljónir. Kortavelta Bandaríkjamanna er 

34% meiri en hjá Bretum.  Norðmenn voru með kortaveltu upp á 8.500 milljónir og voru 

þriðja eyðslumesta þjóðin hér á landi árið 2013.  

Þegar kortavelta tíu fyrstu mánuði ársins 2014 er skoðuð hafa allar þjóðir fyrir utan 

Norðurlandaþjóðirnar eytt meira en allt árið 2013. Sumar þjóðir hafa eytt töluvert meiru 

þessa tíu fyrstu mánuði ársins. Kortavelta ferðamanna frá Kanada hefur aukist um 34% 

frá fyrra ári. Tæp 17% aukning var á kortaveltu Bandaríkjamanna. Aðeins 1,5% aukning 

var á kortaveltu Breta (Rannsóknarsetur verslunarinnar, 2014). 

  

Mynd 41: Kortavelta erlendra ferðamanna 2013-2014. Gögn tekin frá Rannsóknasetri verslunarinnar 

Þar sem fjöldi ferðamanna eftir þjóðernum er ekki sá sami gefur 

heildarkortaveltan ekki endanlega rétta mynd af eyðsluhegðun þjóðanna.  

Svisslendingar eru með yfirburði þegar kemur að kortaveltu á hvern ferðamann. 

Kortavelta á hvern svissneskan ferðamann var 212.232 krónur árið 2013. Kortavelta 

Svisslendinga fyrstu tíu mánuði ársins 2014 var hins vegar 4% lægri en allt árið 2013. 

Norðmenn koma þar á eftir með 161.263 krónur á hvern ferðamann. Það sem af er ári 

2014 er greiðslukortaveltan 2% lægri en árið 2013. Bretar sem eru fjölmennastir hér á 

landi voru aðeins með kortaveltu upp á 78.273 á hvern ferðamann.  Kortavelta Japana 

var lægst, alls 44.075 á hvern ferðamann.  Kortavelta Japana er 14% meiri það sem af er 

ári en allt árið 2013 (Rannsóknarsetur verslunarinnar, 2014) (Ferðamálastofa, 2014). 

 

  

Mynd 42: Kortavelta á hvern erlenda ferðamann 2013-2014. Gögn tekin frá Rannsóknasetri 
Verslunarinnar og Ferðamálastofu. 

  

Þegar landsframleiðsla á mann er skoðuð hjá þeim þjóðum sem heimsækja Ísland er 

fylgni á milli hærri landsframleiðslu á mann og hærri kortaveltu á hvern ferðamann. 

Þegar Norðurlöndin eru skoðuð eru Norðmenn með hæstu landsframleiðslu á mann. 

Norðmenn eru einnig með mestu kortaveltu á mann af Norðurlandaþjóðunum. Danir 

koma þar á eftir bæði í landsframleiðslu á mann og kortaveltunni á mann hér á landi. 

 

 

Mynd 43: Landsframleiðsla á mann (Current US$). Gögn tekin frá The World Bank. 

 

Bandaríkjamenn eru með hæstu landsframleiðslu á mann af þessum þjóðum og 

einnig hæstu kortaveltuna á mann. Þjóðverjar koma þar á eftir í báðum flokkum. Bretar 

verma botnsætið bæði í landsframleiðslu á mann og kortaveltu á mann (The World 

Bank, 2014)(Ferðamálastofa, 2014). 

Mynd 44: Landsframleiðsla á mann (Current US$). Gögn tekin frá The World Bank. 

Svisslendingar voru með hæstu kortaveltu á mann árið 2013. Landsframleiðsla þeirra 

á hvern íbúa er mjög há. Erfitt er að útskýra litla kortaveltu á hvern Japana hér á landi. 

Kortavelta á hvern Japana er langt fyrir neðan aðrar þjóðir. Landsframleiðsla þeirra á 

mann er hins vegar ekki mun lægri en hjá öðrum þjóðum en lækkaði þó árið 2013. 

Japanir virðast nota meira reiðufé en aðrar þjóðir (The World Bank, 2014)( 

Ferðamálastofa, 2014). 

Mynd 45: Landsframleiðsla á mann (Current US$). Gögn tekin frá The World Bank. 

Norðmenn eru með hæstu landsframleiðslu á mann af þeim þjóðum sem skoðaðar 

eru. Svisslendingar koma þar á eftir. Svisslendingar eru þó fyrir ofan Norðmenn í 

kortaveltu á hvern ferðamann.  Kortavelta á hvern Breta er mjög lág þrátt fyrir að 

landsframleiðsla á hvern Breta sé ekki mun lægri en hjá öðrum þjóðum.  Aukið framboð 

lággjaldaflugfélaga skýrir líklegast minni kortaveltu á hvern Breta. Það virðist sem 

aukning sé á komu efnaminni Breta hingað til landsins (Rannsóknasetur Verslunarinnar, 

2014). 

 

6 Gistinætur á hótelum og gistiheimilum 

Í takt við mikinn vöxt ferðamanna hér á landi hefur mikil aukning verið á gistinóttum á 

hótelum og gistiheimilum. Frá 1997-2013 hefur þeim fjölgað um 268%. 2013 voru 

gistinæturnar 2.346.540 sem er tæp 16% aukning frá fyrra ári (Hagstofan, 2014D). 

Mynd 46: Gistinætur erlendra ferðamanna 1997-2013. Gögn tekin frá Hagstofunni.  

Gistinóttum á hvern ferðamann hefur hins vegar fækkað frá 2002. Þær voru 3,82 árið 

2002 en árið 2013 voru þær 30 en það er um 21% fækkun á þessu tímabili (Hagstofan, 

2014D) (Ferðamálastofa, 2014) (Grétar Már Garðarsson). 

 

 

Mynd 47: Gistinætur á hvern ferðamann 2002-2013. Gögn tekin frá Hagstofunni og Ferðamálstofu.  

6.1 Þrettán stærstu þjóðernin 

Greint verður frá þeim þrettán þjóðum sem hafa mestan fjölda gistinátta. Þjóðirnar eru 

alls með 90% af gistináttum ferðamanna hér á landi. Þjóðernunum verður skipt niður í 

þrjá flokka eins og áður.  

6.1.1 Norðurlöndin 

Aukning á gistinóttum hjá ferðamönnum frá Norðurlöndunum hefur verið undir 

meðaltali fjölmennustu gistinátta þjóðanna. Gistináttafjöldi Dana og Svía hefur haldist 

svipaður frá 2002. Gistinóttum Svía fækkaði þó töluvert árið 2010 en hefur fjölgað síðan 

þá. Stöðug aukning hefur verið á gistinóttum ferðamanna frá Noregi síðan 2005. 

Aukningin er tæp 80% (Hagstofan, 2014D). 

 

Mynd 48: Gistinætur á hótelum og gistiheimilum 2005-2013. Gögn tekin frá Hagstofunni.   

Ferðamaður frá Norðurlöndunum virðist vera dvelja styttra en hann gerði fyrir 

nokkrum árum.  Fjöldi gistinátta á hvern ferðamann hefur fækkað frá árinu 2005. 

Norðurlöndin eru öll undir meðaltalinu.  Svíar gistu um 2,56 nætur hér á landi árið 2013.  

Norðmenn gistu 2,25 nætur á meðan Danir gistu aðeins 2,09 nætur.    

Mynd 49: Gistinætur á hvern ferðamann á  hótelum og gistiheimilum 2005-2013. Gögn tekin frá 
Hagstofunni og Ferðamálastofu.  

Norðurlandabúar virðast dvelja lengur yfir háönn en lágönn. Fjöldi gistinátta yfir 

háönn eru fleiri hjá öllum Norðurlandaþjóðunum. Þeim hefur þó farið fækkandi bæði 

yfir háannartíma og utan hans. Árið 2013 voru Svíar með mestan fjölda gistinátta yfir 

háannartíma eða 2,79 nætur. Norðmenn gistu 2,63 nætur og Danir 2,34. Fjöldi gistinátta 

Svía hefur lækkað mest síðan 2005 eða um tæp 20%.   

Mynd 50: Gistinætur á hvern ferðamann á hótelum og gistiheimilum á háannartíma 2005-2013. Gögn 
tekin frá Hagstofunni og Ferðamálastofu.  

Fækkun á fjölda gistinátta utan háannar hefur verið meiri hjá Svíum og 

Norðmönnum. Þeim hefur fækkað um 21% síðan 2005. Fjöldi gistinátta utan háannar 

hjá Dönum hefur einungis fækkað um 4%. 2013 voru Svíar með flestu gistinætur utan 

háannartíma eða 2,4 nætur. Gistinætur Norðmanna voru 2,04 og hjá Dönum voru þær 

1,89 (Hagstofan, 2014D) (Ferðamálastofa, 2014). 

Mynd 51: Gistinætur á hvern ferðamann á hótelum og gistiheimilum utan háannar 2005-2013. Gögn 
tekin frá Hagstofunni og Ferðamálastofu. 

 

 

 

6.1.2 Þrjár fjölmennustu 

Bretar voru með flestar gistinætur hér á landi árið 2013 alls 433.922. Gistinóttum Breta 

hefur fjölgað um 153% frá 2005. Bandaríkjamenn eru næst fjölmennustu 

ferðamennirnir. Þjóðverjar eru hins vegar með fleiri gistinætur á hótelum og 

gistiheimilum. 2013 voru gistinætur Þjóðverja 383.792 talsins eða tæplega 30 þúsund 

fleiri gistinætur en hjá Bandaríkjamönnum.  Aukning á gistinóttum Bandaríkjamanna 

síðan 2005 er þó meiri en hjá Þjóðverjum. Gistinóttum Bandaríkjamanna hefur fjölgað 

um 161% síðan 2005. Fjölgunin hjá Þjóðverjum er tæp 103%. Aukning á gistinóttum 

Breta og Bandaríkjamanna hefur verið sérstaklega mikil síðan 2010 eða alls 166% hjá 

Bandaríkjamönnum og 103% hjá Bretum (Hagstofan, 2014D). 

Mynd 52: Gistinætur á hótelum og gistiheimilum 2005-2013. Gögn tekin frá Hagstofunni 

Þjóðverjar bera höfuð og herðar yfir aðrar þjóðir þegar gistináttafjöldi á hvern 

ferðamann er skoðaður. Árið 2013 gistu Þjóðverjar að meðaltali 5,06 nætur á hótelum 

og gistiheimilum. Þróunin síðan 2005 hefur verið nokkuð stöðug en var þó aðeins 

aukning árið 2010 þar sem gistináttafjöldinn fór í 5,25 gistinætur. Gistináttafjöldi Breta 

hefur farið lækkandi síðan 2009. Árið 2013  gistu Bretar 3,16 nætur en voru 3,97 nætur 

árið 2009 en það er 20% fækkun.  Dvalarlengd Bandaríkjamanna hefur hins vegar verið 

að aukast. Árið 2013 var fjöldi gistinátta Bandaríkjamanna 2,96 en það er 14% aukning 

síðan árið 2010.  Bæði Bandaríkjamenn og Bretar er með gistináttafjölda á hvern 

ferðamann undirheildarmeðaltalinu.  

Mynd 53: Gistinætur á hvern ferðamann á hótelum og gistiheimilum 2005-2013. Gögn tekin frá 
Hagstofunni og Ferðamálastofu.  

Þjóðverjar gista mun lengur yfir háannartíma en utan hans.  Gistináttafjöldi árið 2013 

á hvern Þjóðverja var 5,99 nætur á háönn en 3,65 nætur á lágönn. Þetta er í samræmi 

við ferðahegðun Þjóðverja.  Þeir virðast vera hrifnari af Íslandi yfir háannartíma eins og 

allar tölur sýna.  Gistináttafjöldinn hefur þó farið lækkandi yfir háönn en hækkað yfir 

lágönn. Bretar dvelja einnig lengur yfir háönn en fjöldi gistinótta þeirra var 3,39 nætur 

en 2,80 utan háannar árið 2013.  Dvalarlengd þeirra utan háannar hefur farið lækkandi 

undanfarin ár.  Bandaríkjamenn gista lengur utan háannartíma eða 3,31 nætur árið 2013 

á móti 2,55 nóttum yfir háönn (Hagstofan, 2014D) (Ferðamálastofa, 2014).  

Mynd 54: Gistinætur á hvern ferðamann á hótelum og gistiheimilum yfir háönn 2005-2013. Gögn tekin 
frá Hagstofunni og Ferðamálastofu. 

 

 

Mynd 55: Gistinætur á hvern ferðamann á hótelum og gistiheimilum utan háannar 2005-2013. Gögn 
tekin frá Hagstofunni og Ferðamálastofu.  

6.1.3 Aðrar þjóðir 

Meðaltalsaukning þessara sjö þjóða sem skoðaðar eru nánar er um 84% frá 2010.  

Mesta aukningin er í gistináttafjölda Japana, alls 194%. Gistinóttum Kanadabúa hefur 

fjölgað næstmest eða um 98%. Frakkar voru með flestar gistinætur af þessum þjóðum, 

um 173.500 árið 2013.  

 

Mynd 56: Gistinætur á hótelum og gistiheimilum 2005-2013. Gögn tekin frá Hagstofunni. 

Svisslendingar eru með hæstan fjölda gistinátta per ferðamann.  Árið 2013 gistu þeir 

4,98 nætur á hótelum og gistiheimilum hér á landi. Frá árinu 2010 hefur mesta aukning 

á fjöldi gistinátta á mann verið hjá Japönum og Spánverjum. Síðan 2005 hafa flestar 

þjóðir hins vegar stytt dvöl sína á hótelum og gistiheimilum hér á landi.  

Mynd 57: Gistinætur á hvern ferðamann  á hótelum og gistiheimilum 2005-2013. Gögn tekin frá 
Hagstofunni og Ferðamálastofu.  

Undanfarin tíu ár hafa ferðamenn stytt dvöl sína yfir háönn en aukið fjölda gistinátta 

utan háannar. Ítalar hafa stytt dvöl sína um tæp 24% yfir háönn. Svisslendingar hafa 

aukið dvöl sína á hótelum og gistiheimilum utan háannartíma eða um tæp 48% síðan 

2005.  Frá 2010 hafa Japanir aukið lengd á dvöl sinni um tæp 26% yfir háönn og 35% 

utan háannartíma (Hagstofan, 2014D) (Ferðamálastofa, 2014).  

Mynd 58: Gistinætur á hvern ferðamann á  hótelum og gistiheimilum yfir háönn 2005-2013. Gögn tekin 
frá Hagstofunni og Ferðamálastofu.  

 

 

Mynd 59: Gistinætur á hvern ferðamann  á hótelum og gistiheimilum yfir háönn 2005-2013. Gögn tekin 
frá Hagstofunni og Ferðamálastofu. 

7 Þróun á eyðslu ferðamanna 

Áhugavert er að skoða hvers vegna eyðsla á hvern ferðamann sé að minnka hér á landi. 

Gistinóttum á hvern ferðamann hefur fækkað. Mynd nr. 60 sýnir hins vegar að styttri 

dvalartími er ekki ástæðan fyrir minni eyðslu ferðamanna. Lítil fylgni á milli gistinátta og 

eyðslu getur hins vegar stafað af því að sumar þjóðir koma til landsins á 

fyrirframgreiddum pakkaferðum. 

 

Mynd 60: Gistinætur á hvern ferðamann (x .ás). Kortavelta á hvern ferðamann (y. ás). Gögn tekin frá 
Hagstofu og Rannsóknasetri verslunarinnar. 

 

Einnig er athyglisvert að bera saman landsframleiðslu á mann og kortaveltu á hvern 

ferðamann. Mynd nr. 61 sýnir að veruleg fylgni er þar á milli hjá helstu 

ferðamannaþjóðum Íslands. 

Mynd 61: Landsframleiðsla á mann 2013 Current US $ (x .ás). Kortavelta á hvern ferðamann 2013 (y. 
ás). Gögn tekin frá The World Bank og Rannsóknasetri verslunarinnar. 

 

Mynd 62 sýnir að frá 2010 er meiri aukning á ferðamönnum frá þeim löndum sem 

eru með minni landsframleiðslu á mann. Bandaríkin skera sig þó úr því mynstri. 

Meðaltalsaukning á komu ferðamanna þessara þrettán þjóða er 65%. Þær fjórar þjóðir 

sem eru með hæstu landsframleiðslu á mann eru hins vegar með 34% aukningu í komu 

ferðamanna.  

Mynd 62: Landsframleiðsla á mann 2013 og aukning ferðamanna 2010-2013 hjá helstu 
ferðamannaþjóðum Íslands. Gögn tekin frá World Bank og Ferðamálastofu. 

8 Mikil sókn í ferðaþjónustu utan háannartíma 

Áður fyrr var ferðaþjónustan einungis aukagrein yfir sumartímann.  Minni árstíðarsveifla 

eykur hagkvæmni ferðaþjónustunnar þar sem nýting fjármagns verður betri.  

Markaðssetning á Íslandi sem ferðamannastað utan háannartíma er að skila árangri.  Frá 

2010 hefur aukning verið á framboði á flugi utan háannar. Yfir 50% á framboð á flugi frá 

þeim þjóðum sem fjallað er um í þessari ritgerð er utan háannartíma (Grétar Már 

Garðarsson, 2014). Bretar eru sú þjóð sem hefur minnstu árstíðarsveifluna. Þeir ferðast 

jafnt og þétt yfir árið og eru einnig fjölmennastir. Þjóðverjar koma hins vegar mun meira 

yfir háannartíma. Aukning var þó á komu Þjóðverja utan háannar árið 2013 

(Ferðamálastofa, 2014). Mikilvægt er að halda áfram að markaðssetja Ísland sem 

ferðamannastað utan háannartíma og sérstaklega í þeim löndum sem heimsækja landið 

meira yfir háannartíma. Auðveldara er að þjónusta ferðamennina ef þeir koma jafnt og 

þétt yfir árið. Svisslendingar voru með hæstu kortaveltu á hvern ferðamann árið 2013 

(Rannsóknasetur Verslunarinnar,2014). Svisslendingar heimsækja Ísland nánast einungis 

yfir háannartíma (Ferðamálastofa, 2014). Framboð á flugi frá Sviss utan háannartíma er 

af skornum skammti (Grétar Már Garðarsson, 2014). Það er því enn mikið verk óunnið 

þegar kemur að því að jafna árstíðarsveiflu hjá þessum þjóðum. 

9 Vöxturinn ekki sjálfsagður 

Hætta er á því að Ísland taki vexti í fjölda ferðamanna sem sjálfsögðum hlut. Vöxturinn 

er alls ekki sjálfsagður og geta ýmsir þættir haft neikvæð áhrif á viðvarandi vöxt 

ferðamanna. Stór þáttur í vexti ferðamanna er hagvaxtaþróun á heimsvísu. 

Hagvaxtaþróun í landi ferðamanna hefur áhrif á ferðavenjur þeirra.  Spá um hagvöxt í 

þeim löndum sem sækja Ísland hvað mest er jákvæð á næstu árum. Standist þær spár 

mun það hafa jákvæð áhrif á fjölgun ferðamanna og ýta undir spá um vöxt ferðamanna 

til landsins. Lækki hagvöxtur á heimsvísu mun það hafa neikvæð áhrif á fjölgun 

ferðamanna. Gengi krónunnar er einnig stór áhrifaþáttur á því hvernig fjölgun 

ferðamanna þróast. Styrking krónunnar getur haft neikvæð áhrif þar sem ferðamönnum 

fannst verðlag á Íslandi einn helsti ókosturinn fyrir gengisfallið. Annar áhrifaþáttur er 

olíuverð. Hækkun á olíuverði getur haft neikvæð áhrif á vöxt ferðamanna. Í kjölfar 

olíukreppunnar 1973 fækkaði ferðamönnum um 7% á Íslandi og um 14% í kjölfar 

olíukreppunnar árið 1979. Mikilvægi þess að helstu ferðamannastaðir og innviðir séu 

tilbúnir að taka á móti þeim mikla vexti ferðamanna er einnig mikið.  Ef fjárfesting 

verður ekki til staðar til að taka á móti vextinum getur upplifun ferðamannsins verið 

neikvæð. Slík upplifun dregur úr áhuga á Íslandi ( Landsbankinn, 2014). 

10 Niðurstöður 

Ferðaþjónustan er í dag stærsta útflutningsgrein landsins. Frá 1949 hefur verið stöðugur 

vöxtur í komu ferðamanna til landsins.  Árlegur meðalvöxtur yfir þetta tímabil hefur 

verið 7,5%.  Miðað við þann vöxt verða ferðamenn hér á landi tæplega 1,4 milljónir árið 

2020. Aukningin er á öllum sviðum s.s. í framboði á flugi, fjölda ferðamanna, fjölda 

gistinátta og kortaveltu.  Þessi gríðarlegi vöxtur er hins vegar ekki sjálfsagður eins og 

Rick Antons forstjóri og stjórnarmaður Tourism Vancouver tók skýrt fram á ráðstefnu 

Landsbankans um Ferðaþjónustuna.  

Góð markaðssetning og eldgos síðustu ára hafa haft jákvæð áhrif á vöxt ferðamanna 

til landsins.  Höfundur telur nokkur atriði lykilþætti í því að viðhalda þeim vexti og ábata 

sem ferðaþjónustan er að skila fyrir landið.  Minnkun árstíðarsveiflu er einn af þeim. 

Markaðssetning og vöruþróun þarf að vera í takt við það verkefni. Með því að minnka 

þessa sveiflu verður auðveldara að taka á móti komandi vexti.  Nýting á fjármagni innan 

greinarinnar verður betri.  Arðsemin eykst einnig þar sem rekstrareiningar og ýmis 

sérhæfð þjónusta hafa ekki staðið undir sér vegna árstíðarsveiflunnar. Með minnkun 

árstíðarsveiflu mun afkoma þessara eininga batna.  Atburðir líkt og Iceland Airwaves eru 

mikilvægir í þessari stefnu.  Árangurinn er farinn að sjást.  Aukning á flugi utan 

háannartíma er að skila sér í fleiri ferðamönnum utan háannar.  Bretar og Japanir koma í 

auknum mæli utan háannartíma.  Þýskumælandi þjóðirnar Þýskaland og Sviss eru aftur á 

móti með mikla árstíðasveiflu.  Ástæða þess að fáir ferðamenn frá Sviss koma utan 

háannartíma er lítið framboð á flugi frá Sviss á þeim tíma. Það er því enn mikið verk að 

vinna þegar kemur að því að minnka árstíðarsveiflu þessara þjóða 

Ferðamenn hafa stytt dvöl sína á hótelum og gistiheimilum.  Frá 2002 hefur 

gistinóttum á hvern ferðamann farið fækkandi.  Nágrannarnir Þjóðverjar og 

Svisslendingar eru ekki einungis á sömu blaðsíðu þegar kemur að árstíðarsveiflu heldur 

er gistináttafjöldi á hvern ferðamann hærri en hjá öðrum þjóðum. 

Mikil fjölgun ferðamanna hefur skilað sér í auknum tekjum af ferðamönnum. Árið 

2013 voru tekjurnar rúmar 13% af landsframleiðslu Íslands en voru 10% árið 2009.  

Aukning hefur verið 10-15% á ári undanfarinn þrjú ár.  Hins vegar er eyðsla á hvern 

ferðamann ekki að aukast í takt við þá fjölgun ferðamanna.  Hún hefur aukist síðan 2002 

en er langt frá því að vera jafn mikil og á árum áður.  Það sama má segja um 

kortaveltuna. Þessi mikla fjölgun ferðamanna er ekki að skila sér í aukningu á kortaveltu 

á hvern ferðamann.  Undanfarin tvö ár hefur kortavelta á hvern ferðamann lækkað. 

Ástæðan fyrir minni eyðslu á hvern ferðamann er ekki vegna þess að þeir dvelja styttra. 

Lítil fylgni á milli gistinátta og eyðslu gæti stafað af því að sumar þjóðir ferðast til 

landsins á fyrirframgreiddum pakkaferðum. Hins vegar er meiri aukning á ferðamönnum 

frá þeim þjóðum sem eru með minni landsframleiðslu á mann. Fylgni er á milli hærri 

landsframleiðslu á mann og hærri kortaveltu á hvern ferðamann.   

Í dag eru Bretar og Bandaríkjamenn fjölmennustu ferðamenn landsins. Bretarnir eru 

með litla árstíðarsveiflu en eyða minna en meðal ferðamaðurinn. Bandaríkjamenn eyða 

til að mynda tvöfalt meira en Bretar. Aukning á framboði lággjaldaflugfélaga frá 

Bretlandi virðist skila sér í aukningu á efnaminni ferðamönnum sem dvelja í styttri tíma. 

Kortavelta á hvern Breta var töluvert lægri en hjá öðrum þjóðum.  Svisslendingar og 

Norðmenn eru með háa landsframleiðslu á hvern íbúa. Þetta eru einnig þær þjóðir sem 

eru með hæstu kortaveltu á hvern ferðamann.  

Í dag er Ísland ekki að laða að “Big Wallets” eins og BCG skýrslan talar um. Flest ný 

hótel eru „low budget“ hótel sem eru ekki að skila mikilli framlegð til landsins.  Það er 

því mikilvægt að aðilar innan ferðaþjónustunnar taki sig saman og hafi skýra 

framtíðarsýn.  Mikilvægt er að skapa virði til framtíðar með því að hámarka tekjur af 

ferðaþjónustunni. Með því að auka gæði þjónustunnar skapast aukið virði sem 

endurspeglast í aukinni framlegð af seldri þjónustu til ferðamanna.  Höfundur telur að 

að markmiðið eigi ekki að vera að fá sem flesta ferðamenn til landsins heldur að auka 

framlegð á hvern ferðamann. Mikilvægt er því að fara í það verkefni að auka fjölda 

ferðamanna frá þeim þjóðum sem eru með hærri landsframleiðslu á mann.  

Höfundur hefur hins vegar áhyggjur af því hversu litlar upplýsingar er hægt að finna 

um ferðaþjónustuna.  Fjármagn til rannsókna á þessari atvinnugrein er af skornum 

skammti þrátt fyrir að ferðaþjónustan sé stærsta útflutningsgrein landsins.  

Sjávarútvegurinn hefur til að mynda aðgang að miklu magni upplýsinga. Upplýsingarnar 

eru síðan notaðar til þess að þróa og betrumbæta sjávarútveginn. Það er hlutverk hins 

opinbera að auka fé til rannsókna á ferðaþjónustunni og auðvelda þannig 

greiningarvinnu innan geirans.  Með auknum upplýsingum verður auðveldara að 

viðhalda þeim mikla vexti sem á sér stað innan ferðaþjónustunnar og styrkja hana sem 

stærstu útflutningsgrein landsins. 

